
Звышгодны Хвядор Васілевіч Астроскі, Пячэрскі, князь, набыў 

сабе славу будаўніцтвам храмаў і абаронай Праваслаўя на Валыні і 
Беларусі ад гвалту папізму. Першы раз імя сьвятога князя 
згадваецца пад 1386 г., калі за ім было зацверджана спадчыннае 
валоданьне - Астроская акруга. У 1410 г. сьвяты Хвядор 
удзельнічаў у бітве пад Грунвальдам. У 1422 г. сьвяты князь з-за 
спагады праваслаўным у Чэхіі падтрымаў гусітаў у барацьбе з 
германскім імпэратарам Жыгімонтам. У 1432 г. св. Хвядор 
вымусіў князя Ягайла абараніць законам свабоду Праваслаўя, а ў 
1438 г. сьвяты удзельнічаў у бітве з татарамі.  
Пасьля 1441 г., пакінуўшы шырокія маёнткі ў лепшых абласьцях 

Падоліі і Валыні, воінскую славу і княства, вялебны прыняў 
манаства з імем Хвядоса ў Кіева-Пячэрскай лаўры і працаваў тут 
дзеля выратаваньня сваёй душы да самой скону, які напаткаў яго ў 
другой палове XV у. (каля 1483 г.).  

Кандак 1 

Абранаму і Духам Сьвятым напоўненаму дагаджальніку 
Боскаму, звышгоднаму Хвядосу, князю Астрожскаму, 
складзем славу; як усё зямное дзеля Хрыста пакінуўшаму, 
славу княжэньня пячорнаму затвору ўпадабаўшаму: Ты ж 
сьвяты, як маючы вялікую любоў Госпада, малітву ўздымай 
Хрысту Богу, каб за веру стаяць нам бяз страху і ў ратаваньні 
дапамогу мець няспынную, у сьлёзах замілаваньня клічам 
цябе: Радуйся, Хвядосе, Астрога слава і малітоўнік аб нас 
Богу шчыры. 

Ікас 1 

Анёльскія чыны ўзрадаваліся, аб суцэльнай  перамене 
душы тваёй, звышгодны, калі ад подвігаў вайсковых да 
падвігаў духоўных прышоў ты разумна, і меч духоўны падняў 
на ворагаў нябачных, моцью Боскай іх перамагаючы, тым жа і 
нас анёльскай рэўнасьцю напоўні з славай сьпяваючых цябе:  

Радуйся, ад сьвятога хросту імя Хведар прыняўшы, як 
падарунак Боскі і міласьць ад Айца сусьвету радзіме тваёй. 

Радуйся, бо цябе з нябёсаў яўлялася моц Боская і абарону 
нябёсную спазнаў ты. 

Радуйся, у манастве Хвядосам названы, калі ў падарунак 
Хрысту Богу самаго сябе прынёс ты. 

Радуйся, бо з маладосьці пачуў ты ўнутрані голас 
клікаўшага цябе Госпада. 

Радуйся, славай княжэньня свайго пагрэбаваў, у анёльскам 
вобразе спадкаў Хрысту, дзеля нас пячорны затвор 
прыняўшы. 

Радуйся, зямлі Валынскай і Беларускай у веры праўдзівай 
зацьверджаньне й упрыгожаньня.  

Радуйся, плады светладатныя веры Боскай ад карэня 
крывіцкага Вольгі раўнаапостальнай у сябе явіў ты слаўна. 

Радуйся, з дзяцінства ў дабраверьі і послуху бацькамі 
сваімі выхаваны. 

Радуйся, з юнацтва Хрыста ўсім сэрцам і ўсёй душой 
палюбіўшы. 

Радуйся, усё жыцьцё свае на служэньня Госпаду да 

апошняга подыху паклаўшы. 
Радуйся, Хвядосе, Астрога слава і малітоўнік аб нас Богу 

шчыры.  

Кандак 2 
Бачачы, як нянадзейна спадзявацца на князёў і сыноў 

чалавечых, і асабіста бачачы падступства і зайздрасьць 
паплечнікаў тваіх у барацьбе за праваслаўную Царкву і 
адзінаверных людзей тваіх, князе звышгодны, адкінуў 
вялікадзяржаўнае і ўласнае сябелюбства, і пажадаў ты 
бачаньня духоўнага, няспынна сьпявая Богу: Алілуя. 

Ікас 2 
Розум дасканалы і прычасьце Сьвятога Духа ў манастве 

атрымаў ты, боганосны Хвядосе, і з кельлі абараняў ты веру 
праваслаўную і людзей сваіх ужо не ратнымі подвігамі, але 
моцью малітваў сваіх ад усялякай бяды і ліслівасьці ілжывай, 
таму прымі ад нас гэты сьпеў славы: 

Радуйся, шчыры малельнік наш няспынны. 
Радуйся, няпахіснасьць праваслаўя твайго дзецям сваім 

адзінародным запавядаў ты, і яны да чацьвертага роду 
абаронцамі веры праваслаўнай былі. 

Радуйся, і народ чэскі шчырымі малітвамі сваімі сугрэвая. 
Радуйся, сьвятую лаўру Кіеўскую няспарахненьням 

мошчаў сваіх прыславіўшы. 
Радуйся, горад твой Астрог дарункам часьцінкі сьвятых 

мошчаў тваіх асьвяціў ты.  
Радуйся, бо і абразом сваім з далёкіх пячор Кіеўскіх град 

свой дабраславіў ты. 
Радуйся, бо і манастыр дэрманскі таксама часьцінкаю 

няспарахнелых мошчаў тваіх ушанаваў ты. 
Радуйся, бо ўсіх прыходзячых да цябе на барацьбу 

духоўную натхняеш. 
Радуйся, Хвядосе, Астрога слава і малітоўнік аб нас да 

Богу шчыры.  

Кандак 3 

Моцью Госпада, апрануты быў ты ў дабрыню Боскай зброі, 
нязгаснае полымя сьвяцілася ў сэрцы тваем, як сьвяты 
сьвяцільнік усім патрабуючым, па вобразу жыцьця 
евангельскага, павяртаць ворагам тваім, за зло дабрынёю і 
выяўляць сябе ў справах кроткім і нязлобным: мы ж, 
апантаныя бесам духоўныя дзеці твае, запаламі ўласнымі 
гнаныя і аб выратаваньні сваім ня дбаючыя, ёсьць вялікімі 
грэшнікамі. Таму молім цябе аб спачуваньні шчырам, каб у 
радасьці каяньня і чысьціні сумленьня засьпяваць нам Богу: 
Алілуя. 

Ікас 3 
Меў ты багацьця моцы душэўнай дзеля ўзыходжаньня ад 

сусьвету зямнога да духоўнага і, дабрыню Боскую 
прымножыўшы, змрок пячэры асьвяціў ты сьветам Богаведаў, 
тым жа і нас асьвяці, у цемры грахоў мешкаючых, ды 
засьпяваем цябе радасна: 

Радуйся, раней валасоў пастрыжэньня пакорай анёльскай 
людзей дзіваваўшы.  

Радуйся, у стане манаскам вясяліўшы анёлаў і 
прыслаўляючы Хрыста.  

Радуйся, вянец княжэньня і багацьця зямное воляй 
уласнай, дзеля Хрыста адкінуўшы.  

Радуйся, затвор пячорны найлепшым палацам дзеля сябе 
лічачы. 

Радуйся, утаямнічаны ад поглядаў людскіх шмат гадоў 
сьвята жыўшы. 

Радуйся, толькі дабрынёю вышейшай, як сьлязамі з 
глыбінаў сэрца сыходзячымі, у часы манаскія сілкаваўшыся. 

Радуйся, каўчэг усіх скарбаў Госпада. 
Радуйся, дараваўшы патрабуючым дарункі духоўныя, 

таксама як і прыняўшы іх ад Госпада. 
Радуйся, на перайманьня жыцьця твайго нас натхняючы.  
Радуйся, Хвядосе, Астрога слава і малітоўнік аб нас Богу 

шчыры.  



 7 
Кандак 4 

Буру злых запалаў і абставін супакойваючы справамі 
сваімі, пабудаваў ты ў горадзе Астрозе царкву Прычастай 
Уладарцы, таксама і сыну адзінароднаму свайму Васілю 
Чырвонаму об дойлідцве хорамаў Боскіх запавет склаў. Ён, 
выконвая запавет твой, пабудаваў старанна хорам 
Богаяўленьня ў Астрозе і манастыр сьвяты ў Дэрмані і Дубна, 
каб у іх славілі Госпада, няверья і ерэсі злыя перамагаючы, 
сьпявая Богу: Алілуя. 

Ікас 4 
Чуў і раздумываў ты, як гара Пячорская, якая ў горадзе 

Кіеве, мошчы сьвятых накрываючая, слаўнай і сьвятой 
зьяўляецца, ойча звышгодны, выконваў патрабаваньня сэрца 
свайго, справу сваю скончыў, двор княскі пакінуў, і затвор 
пячорны найлепшым палацам дзеля сябе пажадаў. Таму 
пакрочыў з пакорай да ігумена Пячорскага і маліў яго, каб да 
ліку насельнікаў цябе прылічыў і пострыг манаскі зьдзясьніў. 
Ён жа, бачыўшы ў цябе пакліканьня і моц Боскую, загадаў 
хутка цябе анёльскім вобразам вянчаць, яго ж ты з радасьцю 
прыняў і з братамі ў манастыры няспынна працаваў да скону 
зямнога жыцьця свайго, аб чым мы ведаючы, сьпевам цябе 
славім: 

Радуйся, бо дзеля бязспыннага хваленьня Госпада, ціхі 
прыстанак манаства і малітоўны подвіг абраў ты. 

Радуйся, бо дзеля подвігу гэтага, зямное багацьця і славу 
княжэньня за нішто меў.  

Радуйся, вобраз подвігу духоўнага. 
Радуйся, бо яшчэ пры княжэньня сталпом веры быў ты. 
Радуйся, бо ў подвігу пячорскім, князям над запаламі хутка 

выявіўся ты. 
Радуйся, бо плады працы сваёй сёньня ў градзе нябёсным 

атрымліваеш. 
Радуйся, бо браты Пячорскія няспынную малітву Ісусаву, 

тваімі вуснамі прамаўляемую, чуючы насалоджываюцца.  

Радуйся, грэшнікі, дабрадатныя сьлёзы з вачэй тваіх 

цякучыя бачачы, на шлях ратаваньня вяртаюцца. 
Радуйся, Хвядосе, Астрога слава і малітоўнік аб нас Богу 

шчыры.  

Кандак 5 
Богакіруючай зорцы прыпадобніўся ты, ойча наш Хвядосе, 

бо праменьнямі вялікай сьвятасьці тваёй шматлікія 
асьвяціліся, шматлікіх на шлях богаведаў скіраваў, шматлікіх 
да манаства прывёў, шматлікіх у богадагаджальнам жыцьці 
ўмацаваў; бачычы цябе волю Боскую добра выконваючага, 
укленчана молім:  тваёй нявычэрпальнай любові праменьні 
нам спашлі; гнеў Боскі, праўдзіва на нас скіраваны, малітвай 
тваёй ад нас адхілі й выратавальную дабрыню на нас 
нягодных скіруй, - ды і мы жыцьцё сваё выправіўшы 
ўзрадуемся, моц зямлі нашай зноў аднаўляць пачнём, ворагаў 
веры Хрыстовай бяз страху словам і жыцьцём пераможам, 
сьпявая ўсяголасна Богу: Алілуя. 

Ікас 5 
Бачачы цябе, княжа Хведаре, ніколі ў бітвах 

непераможанага, заўсёды перамагаўшага няверных ворагаў, 
нават агаране аднаго імені твайго пужаліся: мы ж памятая, 
напоўненую верай мужнасьць тваю, сёньня цябе, як князя і 
ваяра славім: 

Радуйся, бо ў бітвах не ўласную славу шукаў ты, але з 
ворагам за Радзіму змагаўся. 

Радуйся, пабацькоўскай веры абаронца і злога пераможны 
памсьціцель. 

Радуйся, аб дабрыні народу твайго дасканалы руплівец. 
Радуйся, бо абмяжоўваў людзей сваіх ад злых з нявернымі 

зносінаў. 
Радуйся, абаронца людзей ад нападу цьмы агаранскай. 
Радуйся, басурманскіх рацяў нялічаных пераможца і 

паланёных вызваліцель. 

Радуйся, за перамогі свае шчырай любоўю народу свайго 

венчаны. 
Радуйся, бо за гэта і сьветлы вянец нябёсны ад Госпада 

атрымаў. 
Радуйся, Хвядосе, Астрога слава і малітоўнік аб нас Богу 

шчыры.  

Кандак 6 
Весьнікам веры праўзівай і абаронцам Царквы Боскай і 

людзей сваіх на княскам троне быў ты, Хведос звышгодны,  
так і ў манастве малітоўным подвігам, бязмоўям, 
цярплячасьцю і постам, зьдзіваваў ты братоў, таму атрымаў 
ты асабісты вянец ад Уладара Хрыста, Яму ж прадстаіш 
сёньня сьпяваючы: Алілуя.  

Ікас 6 
Зьзяе прыгажосьцю подвігаў усё жыцьцё твае, звышгодны, 

бо замест належных цябе па княжэньню асалодаў жыцьця 
зямнога, пажадаў ты крыжу і пазбаўленьняў: у барацьбе з 
ворагамі веры плоць мардуючы і жыцьцё за другіх 
складаючы, таксама і ў манастве, як раб братам дагаджаў і 
сябе самога зьміраючы. Думаючы аб гэтым, ад сэрца сьпяваем 
цябе: 

Радуйся, бо праз цябе прыгажосьць дабрыні спазнаем. 
Радуйся, мітусню зямную ў сябе адкінуўшы. 
Радуйся, крыж цяжкі ўласнай воляй прыняўшы. 
Радуйся, бо крыж той і нам насіць дапамагаеш. 
Радуйся, Боскіх дарункаў скарб нявымоўны.  
Радуйся, хрысьціянаў праваслаўных рог богагучны. 
Радуйся, дабрыні і гонару хрысьціянскага сусьветная слава. 
Радуйся, добры прадстаяльнік і малітоўнік аб душах 

нашых. 
Радуйся, Хвядосе, Астрога слава і малітоўнік аб нас Богу 

шчыры.  

Кандак 7 

Хоць ад княскіх асалодаў і багацьця зямнога хутка 
адмовіўся ты, да Боскіх дарункаў шчыра прылучыўся, 
прыняўшы добры манаскі вобраз, у ім жа послухам і 
бязмоўным жыцьцём Уладару Нябёснаму добра дагадзіў ты. 
Тьму і ўзнагароджыны вянком славы ад Уладара Хрыста, Яму 
ж прадстаіш з сьпевам: Алілуя. 

Ікас 7 
Новую працу і новыя подвігі ў затворы пячорным прыняў 

ты, звышгодны, калі ў манастве няспынныя аб сябе самом і 
народзе сваім Уладару Госпаду прыносіў, каб зямное жыцьцё 
наше ў цішыні і ў дабрыні пражыўшы, славы нявымоўнай 
спадкаемцамі былі. Таму ўдзячна засьпяваем цябе: 

Радуйся, пячорнага подвігу нястомны руплівец. 
Радуйся, запаветаў Боскіх дасканалы выканаўца. 
Радуйся, бо ў цеснай і цёмнай пячоры таемна шмат год 

сьвята пражыў ты. 
Радуйся, бо вузкай брамай Уладарства Нябёснага прайшоў 

ты. 
Радуйся, малітваў няспыннае кадзіла. 
Радуйся, сьлёзаў замілаваньня нявычерпальная крыніца. 
Радуйся, бо табой дзівосны Бог у сьвятых сваіх 

выяўляецца. 
Радуйся, шматлікіх мужчынаў і жанчынаў, юнакоў і 

дзяўчам жыцьцю твайму пераймаць навучыўшы. 
Радуйся, дзівосным подвігам тваім шматлікія няверныя ў 

праўзівай веры ўмацаваліся.  
Радуйся, Хвядосе, Астрога слава і малітоўнік аб нас Богу 

шчыры.  

Кандак 8 
Богадагаджальнае і набожнае жыцьцё тваё ня толькі 

людзей на зямлі, але і анёлаў на нябёсах дзівавала, бо ты, 
звышгодны, замураваўшы сябе ў пячоры, нябыта ў цёмнай 
труне, рупліва ў цяплыні сэрца і душы дзеля Адзінага Бога 

таемна працаваў, ды так, што праца твая дзёная і начная дзеля 
славы Боскай, нявядомая заставалася людзям на зямлі 
жыўшым, а вядома была толькі Адзінаму Творцу. Таму і мы 
Богу, так добра цябе навучыўшаму й натхніўшаму, няспынна 
сьпяваем: Алілуя.  

Ікас 8 

Вагонь любові Боскай у сэрцы сваім запаліўшы, 
звышгодны, ты прысягнуў яму, разам з усімя, у веры 
праваслаўнай бацькоўскай моцна і нязьменна трымацца, 
ніколі аб адыходзе ў іншаверья ня думаць і ад гэтага зла 
народ свой усяляка адварочваць; гэтым і зямлю сваю, нават 
пасьля сьмерці цялеснай, ад ерасей абараняеш. Таму ад 
любові сэрца прыносім цябе славы сьпеў шанаваньня: 

Радуйся, сьветлае адлюстраваньня апостальскіх паданьняў. 
Радуйся, жыватворчая крыніца праўдзівых правілаў 

праваслаўя. 
Радуйся, ератычнае ілжы прымудры выняшчальнік. 
Радуйся, глыбінаў праваслаўных дагматаў майстэрны 

вымяральнік. 
Радуйся, бо адзінакроўны нам род чэскі да праваслаўнай 

веры наблізіць імкнуўся ты. 
Радуйся, братоў адзінакроўных ад лацінскага нападу 

абараняўшы.  
Радуйся, веру сваю бацькоўскую ад спакусаў да сьмерці 

захаваўшы няпарушнаю. 
Радуйся, і нас, аточаных няверьям і няслаўям, у веры 

праваслаўнай умацаваўшы. 
Радуйся, Хвядосе, Астрога слава і малітоўнік аб нас Богу 

шчыры.  

Кандак 9 
Усёй душой палюбіў ты Бога, ойча звышгодны, 

дабравесьнік праваслаўнай веры і набожнасьці праз усё 
жыцьцё свае ў краіне нашай. Таму молім цябе: язвы душ 
нашых ворагамі бачнымі і нябачнымі нанесённыя вылекуй, ад 

злога дас абарані, нягодных, але па прадстаяльніцтву твайму 
прабачаным і ўверы ўмацованым, у пакаяньні адзінагалосна 
засьпяваць Богу: Алілуя. 

Ікас 9 
Весьнікамі славы тваёй духоўнай, звышгодны ойча, 

зьяўляюцца Сьвятая лаўра Кіеўская, што няспарахнелае цела 
твае верным паказвае, а таксама горад Астрог, які годны быў 
прыняць малую часьцінку тваіх мошчаў сьвятых, як спадчыну 
княжэньня твайго, ды манастыр Дэрманскі, таксама годны 
тваім дабрачынствам упрыгожыцца. Усі разам адзінагалосна 
асьпяваюць цярпеньня твае і веру, клічуць да цябе так: 

Радуйся, з усіх годных роду князёў Атрожскіх ты адзіны 
венчаны імём цудатворцы Пячорскага. 

Радуйся, у княжэньні змагаром непераможным і ў манастве 
стараным малітоўнікам выявіўшыся. 

Радуйся, бо лік сьвятых Пячорскіх сабой памножыў. 
Радуйся, горад свой Астрог сьвятасьцю сваёй асьвяціў. 
Радуйся, жыцьцём сваім злое бязбожжа і адступніцтва яўна 

выкрываўшы. 
Радуйся, і нас прабачаць ворагаў сваіх навучыўшы. 
Радуйся, нас у послуху Госпаду зацьверджаўшы. 
Радуйся, сыноў і дачок нашых добры настаўнік. 
Радуйся, ад брані міжсабойнай нам добрая абарона. 
Радуйся, Хвядосе, Астрога слава і малітоўнік аб нас Богу 

шчыры.  

Кандак 10 
Справы ратаваньня нашага сёньня працаўнік няспынны, 

Хвядосе звышгодны, раней бачыўшы зямлю нашу ад 
нягодных вучэньняў пакутваючую, ведаеш аб нядбаласьці 
нашай да любові Хрыстовай, душаў чалавечых ляніўства і ад 
праўды Боскай адварочваньня. Таму молім цябе: прасі Хрыста 
Бога каб скіраваў заблукаўшых на шлях праўдзівы, гнаных і 
цярплячых за веру нашу бацькоўскую ўмацуй, суцешы ды 

вызвалі. Мы ж у радасьці і удзячнасьці засьпяваем аб цябе 
Богу: Алілуя. 

Ікас 10 

Сьцяной абарончай будзь нам, звышгодны ойча, магутнымі 
тваімі малітвамі, сьцішаецца гнеў Боскі, праўдзіва на нас 
скіраваны па грахах нашых: бо ведаем, як слабкасьць наша і 
лянота духоўная далёка ад узорнага жыцьця твайго нас 
адкідае і выключна ўсялякай грэблівасьці годны мы, але 
міласэрднасьць тваю да ворагаў памянаючы, ім жа годным 
абаронцам зьяўляўся, раўным у міласэрднасьць і да нас будзь, 
а мы замілавана сьпяваем цябе з пашанай:  

Радуйся, моцна пакутваючых ад духаў злых хуткі 
ратавальнік.  

Радуйся, прыходзячых да цябе з верай ад запалаў 
д'ябльскіх вызваліцель. 

Радуйся, у варажнечы жывучых хуткі міратворца. 
Радуйся, бачачы моцна шануючых памяць тваю. 
Радуйся, Госпадам любоўю асабліваю венчаны.  
Радуйся, праз гэта дабрыню вылекаваньня прыняўшы.  
Радуйся, цяпер прад Прыстолам Госпада на набёсах аб 

царкве прадстаяльнік. 
Радуйся, міласэрднасьці Боскай дзела нас малітоўнік. 
Радуйся, сьляпакрочачых у законе Госпада прыдзівосны 

кіроўца.  
Радуйся, тваёй малітве сябе ў гадзіну сьмяротную 

перадаючых добры суцяшальнік. 
Радуйся, Хвядосе, Астрога слава і малітоўнік аб нас Богу 

шчыры.  

Кандак 11 
Сьпеў наш прыславы, ад шчырага сэрца намі прыўзнесёны 

да цябе, дагаджальнік Боскі, дзеля прыславы подвігаў і працы 
тваёй, як сапраўдныя слугі Боскія, міласэрднасьцю тваёй 
абдарованыя, заклічам прыславячаму цябе Госпаду: Алілуя. 

Ікас 11 

Сьвяцільнікам праваслаўнай веры быў ты ў краіне нашай, 
звышгодны ойча, словам, жыцьцём, вераю і чысьцінёю: у іх 
жа і нас сваімі малітвамі ўмацуй, усялякія адступленьня і 
бязбожжа далёка адкінь, ды засьпяваем цябе ад любові 
сярдэчнай:  

Радуйся, Боскі абраніца. 
Радуйся, анёлаў суразмоўнік. 
Радуйся, руплівасьці ў ратаваньні сваім нас навучаючы. 
Радуйся, служэньню ратаваньня прыклад явіўшы. 
Радуйся, Творцы Богу твайму пад час жыцьця зямнова 

добра дагаджаўшы. 
Радуйся, і да сыхода ад гэтага жыцьця сябе добра 

падрыхтаваўшы.  
Радуйся, слуга Хрыстовы добры і верны.  
Радуйся, прыведшы да радасьці Госпада свайго. 
Радуйся, няспарахненьням мошчаў тваіх вобраз 

уваскрошаньня нам паказаўшы. 
Радуйся, бо імя тваё ў краіне нашай прыславіцца.  
Радуйся, краіны нашай моцны абаронца. 
Радуйся, няспынны наш прад Богам малельнік. 
Радуйся, Хвядосе, Астрога слава і малітоўнік аб нас Богу 

шчыры.  

Кандак 12 
Дабрынёю няспыннай малітвы і да цалесных патрэб 

абыякавасьцю, радасьць духоўную і да блізкіх спачуваньня 
пры жыцьці сваім багата атрымаў ты, ойча Хведосе, аб тым 
жа молім цябе, і нас, лянівых і грэшных, тваёй дабрыні 
прычасьнікамі зрабі праз тваё ўсямагутнае прадстаяльніцтва, 
каб і мы венчаны былі разам з табой сьпяваць на нябёсах 
Богу: Алілуя  

Ікас 12 
Асьпяваючы твае дзівосныя подвігі й Хрыста прыславячы, 

прыкланяемся мошчам тваім звышгодным ды абраз твой 

добрадатны цалуем, і молім цябе, ойча звышгодны: абарані 
нас ад войнаў, ад ілжы ерасей, ад няверья, ад бедаў і хваробаў, 
ды ў радасьці выратаваньня сьпяваем цябе: 

Радуйся, зямлі нашай слава і набожнасьці правіла. 
Радуйся, бо яшчэ бацькі нашы ад старажытнасьці звыклі да 

цябе за абаронай прыходзіць. 
Радуйся, вялікі наш настаўнік браталюбасьці і ўзор 

Евангельскага жыцьця. 
Радуйся, бо сьвятлом спраў тваіх прыславіўся Ойча наш 

Нябёсны. 
Радуйся, бо дзякуючы гэтаму ў Райскіх аселях сёньня 

мешкаеш у асалодзе. 
Радуйся, бо там жа боскімі праменямі трысонечнага 

сьвятла асьвятлёны. 
Радуйся, бо і за нас, каб прынялі гэтую радасьць і славу 

няспынна прад Госпадам прамаўляеш. 
Радуйся, Хвядосе, Астрога слава і малітоўнік аб нас Богу 

шчыры.  

Кандак 13 
О звышгодны ойча Хвядосе, праваслаўнай веры вялікі 

абаронца, сеньняшні наш сьпеў прымі, молім цябе: братоў 
нашых, адышэдшых ад веры бацькоўскай і ў няславу падшых 
сьвятлом праваслаўя Хрыстовага асьвяці і да сьвятой, 
апостальскай Царквы павярні, каб усі, у адзінстве сэрцаў, 
засьпявалі Ўсядобраму Богу: Алілуя. (тройчы) 

Ікас 1 
Анёльскія чыны ўзрадаваліся, аб суцэльнай  перамене 

душы тваёй, звышгодны, калі ад подвігаў вайсковых да 
падвігаў духоўных прышоў ты разумна, і меч духоўны падняў 
на ворагаў нябачных, моцью Боскай іх перамагаючы, тым жа і 
нас анёльскай рэўнасьцю напоўні з славай сьпяваючых цябе:  

Радуйся, ад сьвятога хросту імя Хведар прыняўшы, як 
падарунак Боскі і міласьць ад Айца сусьвету радзіме тваёй. 

Радуйся, бо цябе з нябёсаў яўлялася моц Боская і абарону 

нябёсную спазнаў ты. 
Радуйся, у манастве Хвядосам названы, калі ў падарунак 

Хрысту Богу самаго сябе прынёс ты. 
Радуйся, бо з маладосьці пачуў ты ўнутрані голас 

клікаўшага цябе Госпада. 
Радуйся, славай княжэньня свайго пагрэбаваў, у анёльскам 

вобразе спадкаў Хрысту, дзеля нас пячорны затвор 
прыняўшы. 

Радуйся, зямлі Валынскай і Беларускай у веры праўдзівай 
зацьверджаньне й упрыгожаньня.  

Радуйся, плады светладатныя веры Боскай ад карэня 
крывіцкага Вольгі раўнаапостальнай у сябе явіў ты слаўна. 

Радуйся, з дзяцінства ў дабраверьі і послуху бацькамі 
сваімі выхаваны. 

Радуйся, з юнацтва Хрыста ўсім сэрцам і ўсёй душой 
палюбіўшы. 

Радуйся, усё жыцьцё свае на служэньня Госпаду да 
апошняга подыху паклаўшы. 

Радуйся, Хвядосе, Астрога слава і малітоўнік аб нас Богу 
шчыры.  

Кандак 1 
Абранаму і Духам Сьвятым напоўненаму дагаджальніку 

Боскаму, звышгоднаму Хвядосу, князю Астрожскаму, 
складзем славу; як усё зямное дзеля Хрыста пакінуўшаму, 
славу княжэньня пячорнаму затвору ўпадабаўшаму: Ты ж 
сьвяты, як маючы вялікую любоў Госпада, малітву ўздымай 
Хрысту Богу, каб за веру стаяць нам бяз страху і ў ратаваньні 
дапамогу мець няспынную, у сьлёзах замілаваньня клічам 
цябе: Радуйся, Хвядосе, Астрога слава і малітоўнік аб нас 
Богу шчыры. 

Ìàëiòâû çâûøãîäíàìó Õâÿäîñó Àñòðîæñêàìó 

Малітва першая 
Ваярства зямное на духоўны бой зьмяніў і аб людзях 

уласных добры клопат выявіў, дабрадзейны Хвядосе 
звышгодны! Да цябе ў трымценьні сэрцаў нашых прыходзім і 
тваёй дапамогі краіне нашай і душам нашым з пакорай молім. 
Ведаем, дагаджальнік Боскі, як слабкасьць і лянота духоўная 
далёка ад узору жыцьця твайго нас адкідае і таму ўсялякай 
пагарды годныя мы, але міласэрднасьць тваю да ворагаў і 
здраднікаў памятуем, ім жа яшчэ і абаронцам быў ты, раўнай 
міласэрднасьці тваёй і да нас, нягодных, молім. Ты добры 
дагаджальнік Хрыстовы, ад агаранаў і іншаверных зямлю 
нашу пакутываючую, жалем і любоўю абараніў, зноў да 
жыцьця вечнага паклікаў яе, ня толькі перамогамі ваенымі, 
але і малівамі ды ўзорам жыцьця ўласнага. Як сьветач залаты 
зьзяючы, ты мітусьню жыцьця зямнога пакінуў з жаданьня 
ўласнага і ў пячору сышоў, каб ня толькі аб душы сваёй 
клапацца, а і аб усёй зямле нашай. Тым яе ад ерэтычных 
нападаў абараяеш і ў набожнасьці захоўваеш. Ты і далёка 
мешкаючы, але адзінакроўны нам народ чэскі да 
праваслаўнай веры наблізіць імкнуўся і ад нападу лацінянаў 
бараніў іх. І зараз на нябёсах душой з анёламі мешкаючы, 
няспарахнелым целам сярод нас адпачываючы, не адкінь 
галасы скарботныя, але малітоўны плач награшыўшых дзяцей 
зямлі нашай пачуй. Зграшыўшыя  і ад запаветаў Боскіх 
адступіўшыя, у распутныя звычаі зло адпаўшыя, ратаваньня 
душаў сваіх у нядбаньні пакінуўшыя, да цябе ў Боскай 
праўдзе і славе знаходзячамуся сорамна нам свае твары 
ўзьнесьці. Вялікімі грэшнікамі будучы, толькі спачуваньня 
твайго патрабуем і ў каяньні клічам да цябе: твае 
нявычарпальныя прамені любові на нас дашлі, гнеў Боскі, 
праўдзіва на нас скіраваны, малітвай тваёй ад нас адвядзі, 
выратавальную дабрыню Госпада нашага на нас скіруй і ад 
бяздоньня грахоўнага да вышыняў каяньня нас узьвядзі, і мы 
жыцьцё свае выправіўшы ўзрадуемся, моц зямлі нашай 

аднаўляць пачнем, а ворагаў веры Хрыстовай і злых 
спакушальнікаў пераможам словам і жыцьцём сваім. 
Выратавальніка нашага Госпада Ісуса з усямя сьвятымі 
ўдзячна асьпяваць будзем, славячы Яго з Айцом і Сьвятым 
Духам, на вякі вякоў. Амін. 

Малітва другая  
О звышгодны ойча Хвядосе, зямлі Валынскай хвала і 

абарона, сьвятой лаўры Пячорскай слава і ўпрыгожаньня! 
Паглядзі на прадстоячых людзей, тваю дапамогу з верай 
просячых і грахі свае цябе спавядаючых, прымі іх шчырыя 
малітвы і ад усялякіх бедаў і скарботаў вызвалі. Дапамагі нам, 
дагаджальнік Боскі, у міры і каяньні жыцьцё нашае пражыць, 
у дабрабыце заўсёды паматаваць і выконваць шчыра запаветы 
Боскія, у бедах ад рапату і маркоты абараніцца, думкамі 
добрымі сэрцы нашыя напоўні, натхненьня твайму 
богадагаджальніцву пераймаць дай і, як у веры праваслаўнай 
добра перабываючых, быць венчанымі вечнымі нябёснымі 
дабротамі і імі ж упрыгожанымі, малівы аб ратаваньні нашам 
узнасіць да Госпада, Яму ж належыць усялякая слава Айцу і 
Сыну і Сьвятому Духу, цяпер і ўвесь час, і на вякі вякоў. 
Амін. 

 

 


